NAFARROAKO PARLAMENTUKO

ALDIZKARI OFIZIALA

VIII. legegintzaldia Irufia, 2012ko ekainaren 22a 60. ZK.

AURKIBIDEA

B SAILA:

Foru lege proposamenak:

—Foru Lege proposamena, Nafarroako Parlamenturako hauteskundeak arautzen dituen azaroaren 17ko
16/1986 Foru Legea aldatzen duena. Eloy Villanueva Cruz jaunak aurkeztu du (3. or.).

—Foru Lege proposamena, Nafarroako sinboloei buruzko apirilaren 4ko 24/2003 Foru Legea aldatzen
duena. Ana Beltran Villalba andreak aurkeztu du (4. or.).

E SAILA:

Jabeldurak, mozioak eta adierazpen politikoak:

—Mozioa. Horren bidez, Nafarroako Parlamentuak bat egiten du Decidir nos hace libres izenburua duen
adierazpenarekin, eta Nazioko Gobernuari exijitzen dio Sexu- eta ugalketa-osasunari eta haurdunaldiaren
borondatezko etendurari buruzko martxoaren 3ko 2/2010 Legea bere horretan manten dezan. Socialistas
de Navarra parlamentu-taldeak aurkeztu du (6. or.).

—Mozioa. Horren bidez, Nafarroako Gobernua premiatzen da zenbait onura fiskal ezar ditzan beren lokalak
merkataritza txikiari alokatzen dizkioten jabeentzat. Amaya Zarranz Errea andreak aurkeztu du (7. or.).

—Mozioa. Horren bidez, Nafarroako Gobernua premiatzen da zenbait neurri sar ditzan I. Ekintzailetza Pla-
nean. Landa Garapen, Industria, Enplegu eta Ingurumen Batzordean izapidetzea (8. or.).

—Adierazpen instituzionala, zeinaren bidez Nafarroako Parlamentuak bere konpromisoa adierazten baitu
Alzheimer gaixotasunaren ondorioak arintzen eta gaixotasun horren ikerkuntzan aurrera egiten laguntze-
ko. Eledunen Batzarrak onetsia (8. or.).

—Adierazpen instituzionala, zeinaren bidez Nafarroako Parlamentuak energia-proiektu erraldoien ondorio
larriak salatzen baititu eta bere elkartasuna adierazten baitie Oaxacako "Asamblea de los Pueblos Indigenas
en Defensa de la Tierra y el Territorio" eta Brasilgo MAB mugimenduei. Eledunen Batzarrak onetsia (9. or.).

F SAILA:

Galderak:

—~Galdera, Enplegurako Lanbide Heziketako programako ikastaroak banatzeko baliatu den irizpideari
buruzkoa, Nekane Pérez Irazabal andreak egina (10. or.).

—Galdera, etxebizitza utzarazi edo bahitu zaienen erregistroa existitzeari buruzkoa, Xabier Lasa Gorraiz
jaunak egina (11. or.).

—~Galdera, Foru Komunitatetik indarkeria dela-eta alde egin duten pertsonak hautesle-erroldan sartzeko
aukerari buruzkoa, Bakartxo Ruiz Jaso andreak egina (11. or.).

—Galdera, jakiteko Moderna Planaren garapenaren gaineko informazioa ukatuko ote den, Manu Ayerdi
Olaizola jaunak egina (12. or.).

—~Galdera, Irufiean sindikatuek deitutako zenbait mobilizazio egin ziren egunetan helikoptero bat erabili iza-
nari buruzkoa, Victor Rubio Martinez jaunak egina (12. or.).

—Galdera, osasun-garraioari buruzkoa, Bakartxo Ruiz Jaso andreak egina (13. or.).

G SAILA:

Txostenak, deialdiak eta Parlamentuko informazioa:

—Deialdia, Nafarroako Parlamentuaren zerbitzuko administrari izateko lanpostu huts bat lekualdatze-lehiake-
ta bidez betetzekoa. Lanpostuak betekizun gisa du euskaraz jakitea. Epaimahaikidea izendatzea (14. or.).

B saila:

FORU LEGE PROPOSAMENAK

Foru Lege proposamena, Nafarroako Parlamenturako hauteskundeak
arautzen dituen azaroaren 17ko 16/1986 Foru Legea aldatzen duena.

Nafarroako Parlamentuko Mahaiak, 2012ko
ekainaren 18an egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Eloy Villanueva Cruz jaunak aurkeztu du Nafarroa-
ko Parlamenturako hauteskundeak arautzen ditu-
en azaroaren 17ko 16/1986 Foru Legea aldatzen
duen Foru Lege proposamena.

Hori horrela, Legebiltzarreko Erregelamenduko
148. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Agintzea Nafarroako Parlamenturako hautes-
kundeak arautzen dituen azaroaren 17ko 16/1986
Foru Legea aldatzen duen Foru Lege proposame-
na Nafarroako Parlamentuko Aldizkari Ofizialean
argitara dadin.

2. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako.

Irufnean, 2012ko ekainaren 18an

Lehendakaria: Alberto Catalan Higueras

Foru Lege proposamena, Nafarroako
Parlamenturako hauteskundeak
arautzen dituen azaroaren 17ko

16/1986 Foru Legea aldatzen duena

ZIOEN AZALPENA

Parlamentu-talde Popularrak foru parlamentari-
en kopurua murrizteko ekimen bat aurkeztu zuen
2011ko azaroan. Nafarroako Gobernuak ekimena-
ren aurkako irizpidea eman zuen eta Osoko Bilku-
rak bazter utzi zuen 2012ko otsailaren 9an. Lege-
biltzarrak orobat errefusatu zuen
parlamentari-kopuruaren murrizketa aztertzeko

lan-talde bat sortzeko proposamena. Espainiako
beste erkidego batzuetan parlamentari-kopuruak
murrizteari buruzko azken informazioen ondotik,
Nafarroako Gobernuko zenbait pertsona kualifika-
tu Nafarroako Parlamentuko ordezkari-kopurua
murrizteko aukera aztertzearen alde agertu dira,
bai eta, babes nahikoa izanez gero, murrizketa
egitearen alde ere.

Parlamentu-talde Popularrak eutsi egiten dio,
beraz, egungo testuingurua kontuan hartuta foru
parlamentarien kopuruaren egokitasuna aztertze-
ko proposamenari, bizi dugun krisi ekonomikoaren
eraginez nabarmen jaitsi baitira administrazio
publikoen aurrekontuak. Beharrezkoa da, beraz,
funts publikoen kudeaketa lehenestea eta herrita-
rrek zergen bidez egindako ekarpena gardentasun
eta zorroztasun handienarekin kudeatzea. Kontu-
an hartu behar da, orobat, gizartean gero eta sen-
tsibilizazio handiagoa dagoela jardun politikoari
dagokionez, eta gero eta eskaera handiagoa
dagoela sistema demokratikoaren, parte-hartzea-
ren eta herri-ordezkaritzaren zenbait elementu
berrikusteko.

Talde Popularrak proposatzen du hogeita bost
urte geroago Nafarroako Parlamenturako hautes-
kundeak arautzen dituen 16/1986 Foru Legea
aldatzea, zeinak ezartzen baitu 50 foru parlamen-
tarik osatuko dutela Nafarroako Parlamentua. Pro-
posatzen duguna da parlamentarien kopurua %
14 jaistea -7 parlamentari gutxiago—, halako
moduan non egungo 50etatik 43ra igaroko baita
kopuru hori. Aldaketa hori hiru alderdiotan oinarri-
tzen da:

1. Autonomia erkidegoetako legebiltzar guztie-
tatik ateratzen den batez besteko nazionalera aha-
lik eta gehien egokitzea biztanleko parlamentarien
batez bestekoa.

2. Nafarroako Foru Komunitatearen lurralde-
konplexutasunaren arabera mantentzea eta ber-
matzea ordezkaritza-maila. Errealitate sozial
horrek eragozten du gehiago jaistea, beste lurral-
de batzuetan planteatu den bezala.

3. Nafarroako Parlamentuaren kalitatea eta fun-
tzionamendua hobetzea.

Proposamenak errespetatu egiten du Nafarroa-
ko Foru Eraentza Berrezarri eta Hobetzeari buruz-
ko abuztuaren 10eko 13/1982 Lege Organikoa,
zeina urriaren 27ko 7/2010 Lege Organikoaren
bidez aldatu baitzen. Horren arabera, Nafarroako
Parlamentuko edo Gorteetako kide-kopurua ez da
berrogeikoa baino txikiagoa izanen, ez eta hiruro-
gei baino gehiagokoa ere.

Une honetan, erkidego bakoitzeko biztanle-
kopurua aintzat hartuz gero, Espainiako erregio
guztien artean Nafarroa da parlamentari gehien
dituenetako bat. Jaitsierak aurreztea ekarriko du
Parlamentuaren urteko aurrekontuetan eta,
horrenbestez, Nafarroako Gobernuarenetan.

Aukeratutako foru parlamentarien kopuruak
—43— balio politiko gehigarri bat ere badu; izan ere,

eragotzi egiten du bozketetan berdinketa gertatu
ahal izatea. Gaur egungo kopuruak —50— aukera
ematen du bozketetan 25 botoko berdinketak gerta
daitezen, eta horrek baditu ondorio politikoak.

Hori guztia dela eta, Parlamentu-talde Popula-
rrak Foru Lege proposamen hau aurkeztu du,
Nafarroako Parlamenturako hauteskundeak arau-
tzen dituen azaroaren 17ko 16/1986 Foru Legea
aldatzen duena:

Artikulu bakarra. Nafarroako Parlamenturako
hauteskundeak arautzen dituen azaroaren 17ko
16/1986 Foru Legeko I. tituluko 1. artikulua aldatu
da. Hona testu berria:

“Nafarroako Parlamentua 43 foru parlamentarik
osatuko dute, foru lege honetan xedatutakoari
jarraikiz hautatuko direnak.”

Foru Lege proposamena, Nafarroako sinboloei buruzko apirilaren 4ko
24/2003 Foru Legea aldatzen duena.

Nafarroako Parlamentuko Mahaiak, 2012ko
ekainaren 18an egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Ana Beltran Villalba andreak aurkeztu du Nafarro-
ako sinboloei buruzko apirilaren 4ko 24/2003 Foru
Legea aldatzen duen Foru Lege proposamena.

Hori horrela, Legebiltzarreko Erregelamenduko
148. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Agintzea Nafarroako sinboloei buruzko apiri-
laren 4ko 24/2003 Foru Legea aldatzen duen Foru
Lege proposamena Nafarroako Parlamentuko
Aldizkari Ofizialean argitara dadin.

2. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako.

Irufnean, 2012ko ekainaren 18an

Lehendakaria: Alberto Catalan Higueras

Foru Lege proposamena, Nafarroako
sinboloei buruzko apirilaren 4ko
24/2003 Foru Legea aldatzen duena

ZIOEN AZALPENA

Nafarroako armarria, bandera eta ereserkia
dira Foru Komunitatearen sinbolo ofizialak. Nafa-
rroako Foru Eraentza Berrezarri eta Hobetzeari
buruzko Lege Organikoak armarria eta bandera
definitzen ditu; Nafarroako Sinboloei buruzko apiri-
laren 4ko 24/2003 Foru Legeak ezartzen duenez,
berriz, “Gorteen ereserkia” da ereserki ofiziala, eta
Nafarroako sinbolo guztien erabilera ere arautzen
du.

Nafarroako Sinboloei buruzko Foru Legeko IV.
kapituluko 17. artikuluak ezartzen du Nafarroako
ereserkia aditu behar dela “Foru Komunitateko
erakundeek antolatzen dituzten ekitaldi ofizial
esanguratsuen hasieran edo bukaeran” Foruaren
Hobekuntzako 1. artikuluak ezartzen du Espainia-

ko Nazioaren barruko Foru Komunitate bat dela
Nafarroa; hortaz, Talde Popularrak uste du Sinbo-
loei buruzko Foru Legeak jaso beharko lukeela
ekitaldi solemneetan Espainiako ereserkia aditzea,
Nafarroako ereserkiarekin batera.

Hori guztia dela eta, Parlamentu-talde Popula-
rrak Nafarroako Sinboloei buruzko apirilaren 4ko
24/2003 Foru Legea aldatzeko proposamen hau
aurkezten du:

Artikulu bakarra.
IV. Kapitulua. Nafarroako ereserkia

17. artikulua. Nafarroako ereserkia Foru Komu-
nitateko erakundeek antolatzen dituzten ekitaldi
ofizial esanguratsuen hasieran edo bukaeran aditu
behar da.

Nafarroako Foru Komunitatean egiten diren eki-
taldi solemneetan ereserki nazionala adituko da
Nafarroako ereserkiarekin batera.

E saila:

JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Parlamentuak bat egiten du Decidir
nos hace libres izenburua duen adierazpenarekin, eta Nazioko Gober-
nuari exijitzen dio Sexu- eta ugalketa-osasunari eta haurdunaldiaren
borondatezko etendurari buruzko martxoaren 3ko 2/2010 Legea bere

horretan manten dezan.

SOCIALISTAS DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
ekainaren 18an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas de Nava-
rra parlamentu-taldeak aurkezturiko mozioa, zei-
naren bidez Nafarroako Parlamentuak bat egiten
baitu Decidir nos hace libres izenburua duen adi-
erazpenarekin, eta Nazioko Gobernuari exijitzen
baitio Sexu- eta ugalketa-osasunari eta haurdunal-
diaren borondatezko etendurari buruzko martxoa-
ren 3ko 2/2010 Legea bere horretan manten
dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Irufnean, 2012ko ekainaren 18an

Lehendakaria: Alberto Catalan Higueras

MOZIOAREN TESTUA

Socialistas de Navarra parlamentu-taldeak,
Legebiltzarreko Erregelamenduan ezarritakoaren
babesean, ondoko mozioa aurkeztu du Osoko Bil-
kuran eztabaidatzeko eta bozkatzeko, Espainiako
Gobernuak Sexu- eta ugalketa-osasunari eta
haurdunaldiaren borondatezko etendurari buruzko
martxoaren 3ko 2/2010 Legea aldatuko duela ira-
garri izanaren ondorioz.

Sexu- eta ugalketa-osasunari eta haurdunaldi-
aren borondatezko etendurari buruzko martxoaren
3ko 2/2010 Legea modu erabat murriztailean eta

6

eskubideak kenduta aldatzeko asmoa iragarri due-
nez Espainiako Gobernuak, 140 elkarte baino
gehiagok —emakumeak, osasuna aldezteko talde-
ak eta gizarte-entitateak— bat egin dute “Decidir
nos hace libres” izeneko adierazpenarekin, zeinak
apustu garbia egiten baitu emakumeek beren
haurdunaldia eteteari buruz libreki erabakitzearen
alde, emakumeen giza eskubideen oinarrizko
parte gisa, Zigor Kodeak ezin duelako eskubide
hori arautu.

PPren Gobernuak beste behin erabaki du, bere
politika ekonomikoaren eraginkortasun faltaren
aurrean, bere politika ideologiko kontserbadoree-
na aplikatzea, emakumeen eskubideak murriztuz.
Eskubide-galera horrek berekin ekarriko luke arris-
ku bat emakumeen osasunarentzat eta bizitzaren-
tzat, Estatuaren betebeharra alde batera utziz,
Europako eta nazioarteko araudiak ezartzen baitu
sexu- eta ugalketa-eskubideen arloan babesa eta
segurtasun juridikoa berretsi beharra.

Emakumeek beren gorputzen eta bizitzen gai-
nean erabakitzeko eskubidea kontrajartzen zaio
Gobernuak iragarritako aldaketa honen bidez eza-
rri nahi duen feminitate-prototipoari, zeinak ema-
kumeak diskriminatzen baititu.

Mozio honen bidez, Nazio Batuek orain dela
gutxi —Eskubide Ekonomikoei, Sozialei eta Kultu-
ralei buruzko Nazioarteko Hitzarmenaren betetzea
berrikustearen karietara— Espainiari egindako
gomendioak betetzen ditugu; izan ere, hitzarmen
horretan aitortzen dira lanerako, hezkuntzarako
nahiz gizarte segurantzarako eskubidea eta osa-
sun maila ahalik eta altuena bermatzeko eskubi-
dea (osasun mentala nahiz sexu- eta ugalketa-
osasuna barne), inolako diskriminaziorik gabe.
Horietan, gure Estatuari —Espainia— gomendatzen

zaio ziurta dezan martxoaren 3ko 2/2010 Lege
Organikoaren aplikazio osoa nazioko lurralde
osoan eta oinarrizko prozedura komun bat hartuko
duela erkidego guztietan, zertarako eta haurdunal-
diaren borondatezko etetea berdintasunez baliatu
ahal izatea ziurtatzeko; zertarako eta ziurtatzeko
sendagileek eta osasun arloko gainontzeko langi-
leek kontzientzia eragozpena baliatzea ez dela
oztopo izanen haurdunaldia eten nahi duten ema-
kumeentzat.

Erabaki proposamena:

1. Nafarroako Parlamentuak bat egiten du
“Decidir nos hace libres” izeneko adierazpenare-
kin, zeina Sexu- eta Ugalketa-eskubideen Defen-

tsarako Plataforma Estatalak, emakumeen nahiz
gizarte-entitateen 140 elkarte baino gehiago bil-
tzen dituenak, taxutu baitu. Nafarroako Parlamen-
tuak adierazpenaren zabalkundea aktiboki susta-
tuko du, tokiko hedabideen bitartez eta jarduerak
eginez.

2. Nafarroako Parlamentuak Nazioko Gobernu-
ari exijitzen dio Sexu- eta ugalketa-osasunari eta
haurdunaldiaren borondatezko etendurari buruzko
martxoaren 3ko 2/2010 Legea manten dezan eta
ziurta dezan emakumeek haurdunaldia boronda-
tez eteteko eskubidea baliatu ahal izatea.

Irunean, 2012ko ekainaren13an

Foru parlamentaria: Juan José Lizarbe Baztan

Mozioa. Horren bidez, Nafarroako Gobernua premiatzen da zenbait onura
fiskal ezar ditzan beren lokalak merkataritza txikiari alokatzen dizkio-

ten jabeentzat.

AMAYA ZARRANZ ERREA ANDREAK AURKEZTU DU

Nafarroako Parlamentuko Mahaiak, 2012ko
ekainaren 18an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Amaya Zarranz Errea
andreak aurkezturiko mozioa, zeinaren bidez
Nafarroako Gobernua premiatzen baita zenbait
onura fiskal ezar ditzan beren lokalak merkataritza
txikiari alokatzen dizkioten jabeentzat.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Irufean, 2012ko ekainaren 18an

Lehendakaria: Alberto Catalan Higueras

MOZIOAREN TESTUA

Nafarroako Parlamentuko Parlamentu-talde
Popularreko foru parlamentari Amaya Zarranz
Errea andreak, Legebiltzarreko Erregelamenduan
ezarritakoaren babesean, lokalak alokatzeko zen-
bait onura fiskal, hobari edo salbuespen ezartzeari
buruzko mozioa aurkeztu du, Osoko Bilkuran ezta-
baidatu eta onesteko.

Krisi ekonomikoak areagotu egin du, Nafarroa-
ko herrietan, hutsik dauden merkataritzako lokalen
kopurua, negozioak ixtearen edo ireki ezinaren
ondorioz. Hutsik eta pertsianak itxita dituzten loka-
lekiko kaleen irudiak ez du jarduera erakartzen
merkataritza-guneetan; aitzitik, lokalak bata beste-
aren ondotik ixtearen “kutsatze-efektua” eragiten
du sarritan. Errealitate hori islatzen duen datu bat
da ehun saltoki baino gehiago itxi izana Irufiean
azken urte honetan, Merkataritzaren Behatokiaren
azken txostenaren arabera.

Saltoki txikietara bideratutako etxabeen alokai-
ruaren garestia eragozpen handia da negozio bat
abian jartzeko edo saltoki bat mantentzeko, horien
salmentak eta diru-sarrerak jaitsi diren une hone-
tan. Nafarroako Gobernuak merkataritzaren sekto-
rea dinamizatu, sustatu eta bultzatu behar du.
Horretarako, Parlamentu-talde Popularrak propo-
satzen du azterlan bat egin dadin, beren lokalak
merkataritza txikiari alokatzen dizkioten jabeentzat
hobari bereziak, onura fiskalak edo salbuespenak
ezartzeari buruz, baldin eta alokairuaren prezioa
jaisten badute. 1zan ere, gure ustez, errenta txikia-
goa ordaindu behar baldin badu, diru-sarrerak jai-
tsi diren egoera ekonomiko berrira doituko zaio
merkatariari alokairuaren prezioa, eta mantentzen
lagunduko zaio berari, bai eta ekintzaile berriei
ere, lokal bat alokatzera delibera daitezen.

Hori dela-eta, ondoko erabaki proposamena
aurkeztu dugu:

Nafarroako Parlamentuak Nafarroako Gober-
nua premiatzen du:

Zenbait onura fiskal, hobari edo salbuespen
ezar ditzan lokalak merkataritza txikiari alokatzen
dizkioten jabeentzat.

Irunean, 2012ko ekainaren 14an

Foru parlamentaria: Amaya Zarranz Errea

Mozioa. Horren bidez, Nafarroako Gobernua premiatzen da zenbait neurri

sar ditzan 1. EKintzailetza Planean.

LANDA GARAPEN, INDUSTRIA, ENPLEGU ETA INGURUMEN BATZORDEAN IZAPIDETZEA

Nafarroako Parlamentuko Mahaiak, 2012ko
ekainaren 18an egindako bilkuran, Eledunen
Batzarrari entzun ondoren, hurrengo erabakia
hartu zuen, besteak beste:

1. Xedatzea Landa Garapen, Industria, Enple-
gu eta Ingurumen Batzordean izapidetu dadila
Nafarroa Bai parlamentu-taldeak aurkezturiko
mozioa, zeinaren bidez Nafarroako Gobernua pre-
miatzen baita zenbait neurri sar ditzan |. Ekintzai-

letza Planean. Mozioa 2012ko maiatzaren 25eko
52. Nafarroako Parlamentuko Aldizkari Ofizialean
argitaratu zen.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Irufnean, 2012ko ekainaren 18an

Lehendakaria: Alberto Catalan Higueras

Adierazpen instituzionala, zeinaren bidez Nafarroako Parlamentuak bere
konpromisoa adierazten baitu Alzheimer gaixotasunaren ondorioak
arintzen eta gaixotasun horren ikerkuntzan aurrera egiten laguntzeko.

ELEDUNEN BATZARRAK ONETSIA

2012ko ekainaren 18an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“Nafarroako Parlamentuak bere konpromisoa
adierazten du Alzheimer gaixotasunaren ondorio-
ak arintzeko eta gaixotasun horren ikerkuntzan
aurrera egiteko estatu-politika bat abian jartzen
laguntzeko.

Nafarroako Parlamentuak ‘Alzheimerrarekiko
Parlamentu solidarioa’ dela deklaratzen du, eta
Alzheimerraren aldeko ltunaren gidaritzapenko
"Oroimena da bidea" ekimena babesten du, Alz-
heimerraren tratamendurako estatu-politika bat
abian jartzea eskatzen baitu.”

Iruiean, 2012ko ekainaren 18an

Lehendakaria: Alberto Catalan Higueras

Adierazpen instituzionala, zeinaren bidez Nafarroako Parlamentuak ener-
gia-proiektu erraldoien ondorio larriak salatzen baititu eta bere elkar-
tasuna adierazten baitie Oaxacako ""Asamblea de los Pueblos Indige-
nas en Defensa de la Tierra y el Territorio" eta Brasilgo MAB

mugimenduei.

ELEDUNEN BATZARRAK ONETSIA

2012ko ekainaren 18an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“1. Nafarroako Parlamentuak salatzen ditu
energia-proiektu erraldoiek herriengan eta pertso-
nengan izan ditzaketen ondorio larriak, eta uste du
interes ekonomikoen gainetik jarri behar direla
herri horien eta horietan bizi diren pertsonen
eskubideak.

2. Nafarroako Parlamentuak bere elkartasuna
adierazten die Oaxacako Asamblea de los Pue-
blos Indigenas en Defensa de la Tierra y el Territo-
rio’ eta Brasilgo MAB mugimenduei, eta herrien
nahiz herrietan bizi diren pertsonen eskubideen
defentsan egindako lana aitortzen die.

3. Nafarroako Parlamentuak bere kezka adie-
razten du, zenbait enpresa transnazional kontrolik
gabe jarduten ari direlako, eta Espainiako Gober-
nuari eskatzen dio hertsiki kontrola dezan enpresa
horiek giza eskubide guztiak zorrotz betetzea.

4. Nafarroako Parlamentuak Espainiako
Gobernuari eskatzen dio adierazpen hau helaraz
diezaien, Kanpo Arazoetarako Ministerioaren bitar-
tez, Mexikoko eta Brasilgo erakunde eskudunei,
zeinei eskatzen baitiegu giza eskubideen defentsa
aktiboa egin dezaten beren lurraldeetan; bereziki,
energia-proiektu erraldoi horiek ukitutako lurralde-
etan”

Irunean, 2012ko ekainaren 18an

Lehendakaria: Alberto Catalan Higueras

F saila:

GALDERAK

Galdera, Enplegurako Lanbide Heziketako programako ikastaroak bana-
tzeko baliatu den irizpideari buruzkoa.

NEKANE PEREZ IRAZABAL ANDREAK EGINA

Nafarroako Parlamentuko Mahaiak, 2012ko
ekainaren 18an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nekane Pérez Iraza-
bal andreak aurkeztutako galdera, Enplegurako
Lanbide Heziketako programako ikastaroak bana-
tzeko baliatu den irizpideari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.
Irufnean, 2012ko ekainaren 18an

Lehendakaria: Alberto Catalan Higueras

GALDERAREN TESTUA

Nafarroa Bai parlamentu-taldeko foru parla-
mentari Nekane Pérez Irazabalek, Legebiltzarreko
Erregelamenduan ezarritakoaren babesean,
ondoko galdera aurkeztu du, Nafarroako Gobernu-
ko Landa Garapen, Berrikuntza, Enplegu eta Ingu-
rumeneko kontseilari Lourdes Goicoechea andre-
ak Osoko Bilkuran ahoz erantzun dezan:

Nafarroako Enplegu Zerbitzuak diruz laguntzen
ditu jardunean nahiz langabezian dauden langile-
entzako prestakuntza-ekintzak, eskualdeka, Nafa-

rroa osoan, enplegurako prestakuntza-programen
bidez.

Enplegurako Lanbide Heziketako programak
—batik bat langabetuentzako da— helburu du pro-
dukzio-sistemak eskatzen duen kualifikazioa ema-
tea parte-hartzaileei eta haiek laneratzea, lanbide-
prestakuntza berariazkorik ez dutenean edo duten
kualifikazioa nahikoa ez denean edo desegokia
denean.

Nafarroako Enplegu Zerbitzuaren webgunean
ematen den informazioaren arabera, Iruferrirako
eskaintza alde batera utzita, Tafalla aldean zazpi
ikastaro eskaintzen dira; Lizarra aldean, zortzi, eta
Altsasu aldean, berriz, bat. Nafarroako Enplegu
Zerbitzuaren webgunearen arabera, 2012an ez
dago aurreikusita prestakuntzarik eskaintzea
Nafarroako iparraldean eta Pirinioetan, Leitzan,
Araitzen, Baztan-Bidasoan, Ultzaman...

Hona galdera:

e Zer irizpide baliatu da Enplegurako Lanbide
Heziketako programa horretako ikastaroak eskual-
deen arabera banatzeko edo eskualdeei esleitze-
ko?

Iruiean, 2012ko ekainaren 11n

Foru parlamentaria: Nekane Pérez Irazabal

Galdera, etxebizitza utzarazi edo bahitu zaienen erregistroa existitzeari

buruzkoa.

XABIER LASA GORRAIZ JAUNAK EGINA

Nafarroako Parlamentuko Mahaiak, 2012ko
ekainaren 18an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Xabier Lasa Gorraiz
jaunak aurkeztutako galdera, etxebizitza utzarazi
edo bahitu zaienen erregistroa existitzeari buruz-
koa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.
Irufean, 2012ko ekainaren 18an

Lehendakaria: Alberto Catalan Higueras

GALDERAREN TESTUA

Nafarroa Bai parlamentu-taldeari atxikitako
foru parlamentari Xabi Lasa Gorraizek, Legebiltza-
rreko Erregelamenduan ezarritakoaren babesean,
ondoko galdera egin du, Nafarroako Gobernuko
Sustapen eta Etxebizitzako kontseilari Anai Astiz
jaunak Osoko Bilkuran ahoz erantzun dezan:

Ba al dago Nafarroan etxea utzarazitakoen edo
enbargatuen erregistro edo zerrenda ofizialik,
etxea utzarazteko edo enbargatzeko arrazoiak
zehazten dituenik? Gaurkotuta eta eskuragarri al
dago?

Irunean, 2012ko ekainaren 14an

Foru parlamentaria: Xabi Lasa Gorraiz

Galdera, Foru Komunitatetik indarkeria dela-eta alde egin duten pertso-
nak hautesle-erroldan sartzeko aukerari buruzkoa.

BAKARTXO RUIZ JASO ANDREAK EGINA

Nafarroako Parlamentuko Mahaiak, 2012ko
ekainaren 18an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. I1zapidetzeko onartzea Bakartxo Ruiz Jaso
andreak aurkeztutako galdera, Foru Komunitatetik
indarkeria dela-eta alde egin duten pertsonak
hautesle-erroldan sartzeko aukerari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.
Irufean, 2012ko ekainaren 18an

Lehendakaria: Alberto Catalan Higueras

GALDERARENTESTUA

Bakartxo Ruiz Jasok, Bildu-Nafarroa parlamen-
tu-taldeko kideak, Legebiltzarreko Erregelamendu-

ak esaten duenari jarraiki, Nafarroako Gobernuari
honako ahozko galdera egin nahi dio, Osoko Bil-
kuran erantzun dezan.

Alderdi Popularrak iragarri du aztergai duela
indarkeria dela-eta Euskal Autonomi Erkidegotik
eta Nafarroatik “erbesteratu” behar izan omen
duten pertsonak hauteskunde erroldetan sartzeko
aukera. Are gehiago, Euskal Herrian epe jakin
batean bizi izan den edozein pertsonak boza leku-
aldatzeko aukera izan lezakeela.

Honen aurrean, zein da Nafarroako Gobernua-
ren iritzia eta jarrera? Nafarroan halakorik bultza-
tuko luke?

Iruhean, 2012ko ekainaren 12an

Foru parlamentaria: Bakartxo Ruiz Jaso

Galdera, jakiteko Moderna Planaren garapenaren gaineko informazioa

ukatuko ote den.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2012ko
ekainaren 18an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Manu Ayerdi Olaizola
jaunak aurkeztutako galdera, jakiteko Moderna
Planaren garapenaren gaineko informazioa ukatu-
ko ote den.

2. Nafarroako Parlamentuko Aldizkari Ofizia-
lean argitara dadin agintzea.

3. Ekonomia eta Ogasun Batzordean izapide-
tzea.

Iruiean, 2012ko ekainaren 18an

Lehendakaria: Alberto Catalan Higueras

GALDERAREN TESTUA

Nafarroa Bai parlamentu-taldeko foru parla-
mentari Manu Ayerdi Olaizolak, Legebiltzarreko

Erregelamenduan ezarritakoaren babesean,
ondoko galdera egin du, kontseilari Alvaro Miranda
jaunak Ekonomia eta Ogasun Batzordean ahoz
erantzun dezan:

Aurreko beste informazio-eskaera batzuetan
Ekonomia eta Ogasuneko kontseilariak adierazita-
ko irizpidearen aurka, hona zer adierazi zaigun
hitzez hitz, Moderna Planari buruzko informazio-
eskaera bat zela-eta ekainaren 7an jasotako eran-
tzunean: “Zure galdera Moderna Fundazioari egin
behar diozu, ez baita fundazio publiko bat’

Hona galdera:

e Zeri zor zaio irizpide aldaketa? Gobernuak
Moderna Planari buruzko informazioa ukatuko al
du hemendik aurrera?

Irufiean, 2012ko ekainaren 14an

Foru parlamentaria: Manu Ayerdi Olaizola

Galdera, Irufiean sindikatuek deitutako zenbait mobilizazio egin ziren
egunetan helikoptero bat erabili izanari buruzkoa.

VICTOR RUBIO MARTINEZ JAUNAK EGINA

Nafarroako Parlamentuko Mahaiak, 2012ko
ekainaren 18an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Victor Rubio Martinez
jaunak aurkeztutako galdera, Irufean sindikatuek
deitutako zenbait mobilizazio egin ziren egunetan
helikoptero bat erabili izanari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Irufean, 2012ko ekainaren 18an

Lehendakaria: Alberto Catalan Higueras

GALDERAREN TESTUA

Bildu-Nafarroa parlamentu-taldeko Victor
Rubio Martinezek, Legebiltzarreko Erregelamen-
duan ezarritakoaren babesean, ondoko galderak
egin dizkio Nafarroako Gobernuari, kasuko orga-
noak idatziz erantzun ditzan:

Maiatzaren 22an, 29an eta 31n, sindikatuek
hainbat mobilizazio egin zituzten Irufiean, Hezkun-
tzako eta Funtzio Publikoko mahaietako sindikatu
gehienek deitutako greba-egunen karietara.

Mobilizazio horien gainetik hegan ibili zen heli-
koptero bat, Lehendakaritza, Justizia eta Barne
Departamentuaren zerbitzuan dabilena.

Horri buruz, parlamentari honek ondoko galde-
rak egin ditu:

Egun horietan Miluzeko basean zeuden bi heli-
kopteroetatik zeinek egin zituen hegaldi horiek?

Aparatu bakoitzak dituen eginkizunen artean,
zeintzuk ditu esleiturik mobilizazioen gainetik
hegan ibili zenak?

Zein da aparatu horren hegaldi-autonomia?

Zenbat denbora egon zen helikoptero hori
hegan egiten, aipatu egun horietako bakoitzean?

Irudirik grabatu al zen manifestazioen gaineko
hegaldi horietan?

Zer irizpide baliatzen dira aparatu hori ordena
publikoko eginkizunetarako mobilizatzean?

Noren ardura da helikopteroa manifestazio
horien gainetik hegan ibiltzeko baimena ematea?

Iruiean, 2012ko ekainaren 9an

Foru parlamentaria: Victor Rubio Martinez

Galdera, osasun-garraioari buruzkoa.

BAKARTXO RUIZ JASO ANDREAK EGINA

Nafarroako Parlamentuko Mahaiak, 2012ko
ekainaren 18an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. I1zapidetzeko onartzea Bakartxo Ruiz Jaso
andreak aurkeztutako galdera, osasun-garraioari
buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Irufean, 2012ko ekainaren 18an

Lehendakaria: Alberto Catalan Higueras

GALDERARENTESTUA

Bildu-Nafarroa parlamentu-taldeko foru parla-
mentari Bakartxo Ruiz Jasok, Legebiltzarreko
Erregelamenduaren babesean, honako galdera
hau egin dio Nafarroako Gobernuari, idatziz eran-
tzun diezaion:

Osasun-garraioari dagokionez —bai larrialdiko-
an, bai larrialdikoa ez denean—, zerbitzua kobra-
tzen ari al zaie erabiltzaileei? Hala baldin bada,
noiztik ari zaie kobratzen?

Irunean, 2012ko ekainaren 14an

Foru parlamentaria: Bakartxo Ruiz Jaso

G saila:

TXOSTENAK, DEIALDIAK ETA PARLAMENTUKO INFORMAZIOA

Deialdia, Nafarroako Parlamentuaren zerbitzuko administrari izateko lan-
postu huts bat lekualdatze-lehiaketa bidez betetzekoa. Lanpostuak

betekizun gisa du euskaraz jakitea.

Epaimahaikidea izendatzea

Nafarroako Parlamentuko Mahaiak, 2012ko
ekainaren 18an egindako bilkuran, erabaki hau
hartu zuen, besteak beste:

Langileen Batzordeak, ekainaren 12ko idazkia-
ren bidez, hautatu ditu Nafarroako Parlamentua-
ren zerbitzuko administrari izateko lanpostu huts
bat —lanpostuak betekizun gisa du euskaraz jaki-
tea— lekualdatze-lehiaketa bidez betetzeko deialdi-
ko epaimahai kalifikatzailean hautatu behar dituen
epaimahaikidea zein ordezkoa, eta adierazi du
pertsona hauek direla: epaimahaikide titularra,
Amaia Mitxelena Enbil andrea, eta ordezko epai-
mahaikidea, Araceli Iturri Villanueva andrea.

Aurkeztu diren izangai onartu eta baztertuen
behin betiko zerrenda 2012ko ekainaren 15eko 58.
Nafarroako Parlamentuko Aldizkari Ofizialean argi-
taratu zen.

Horrenbestez, Lanpostuak Betetzeko
Erregelamenduko 6. artikuluan eta deialdiko 5.4
oinarrian xedatutakoarekin bat, hona ERABAKIA:

1. Adieraztea jakinaren gainean dagoela Nafa-
rroako Parlamentuaren zerbitzuko administrari iza-
teko lanpostu huts bat —lanpostuak betekizun gisa
du euskaraz jakitea— lekualdatze-lehiaketa bidez
betetzeko deialdiko epaimahai kalifikatzailean
Langileen Batzordeak bere ordezkariak hautatu
izanari dagokionez, eta epaimahaikide titularra
izendatzea Amaia Mitxelena Enbil andrea eta Ara-
celi lturri Villanueva andrea ordezko epaimahaiki-
de.

2. Erabaki hau Nafarroako Parlamentuko Aldiz-
kari Ofizialean argitaratzea.

Irufnean, 2012ko ekainaren 18an

Lehendakaria: Alberto Catalan Higueras

